
				இப்பக்கம் மெய்ப்பு பார்க்கப்படவில்லை
.478 தமிழ் பயிற்றும் முறை

நெட்டுருச் செய்தலின் இன்றியமையாமை: பாடல்களை நெட்டுருச் செய்தலின் இன்றியமையாமை குறித்துப் பல காரணங்கள் கூறப்படுகின்றன. கருத்துணர்ந்து மனப் பாடம் செய்யப்பட்ட பகுதிகளிலுள்ள அழகும், அவற்றைத் துய்த்தலால் வளரும் நுண்ணறிவும் என்றும் உள்ளத்தில் நிலத்த இடத்தைப் பெறும். அவற்றிலுள்ள அறிவுரை. -களும் அறவுரைகளும் அவ்வாறே நிலைத்திருந்து நம்மை நன்னெறிக்கண் உய்க்கும். இளமையிற் கல்வி சிலையில் எழுத்து' என்ற முதுமொழி இதலைன்ருே எழுந்தது? பல பாடல்கள் நினேவிலிருந்தால்தான் பல நூல்களி. லுள்ள ஒப்புமைப் பகுதிகளே ஒப்பிட்டுப் பார்க்க முடியும் ; அவற்றின் ஏற்றத் தாழ்வுகளே, குறைவு நிறைவுகளே ஆராய்ந்து பார்க்கமுடியும். பல பாடல்களே மனத்தில் வைத்திருந்ததால்தானே டாக்டர் உ. வே. சாமிநாதய்யர் அவர்கள் பதிப்பித்த குறுந்தொகை போன்ற சங்க இலக்கியங்களில் ஒவ்வொரு பாடலின் கீழும் பிற இலக்கியங்களிலிருந்து ஒப்புமைப் பகுதிகளே நன்கு காட்ட முடிந்தது ? நெட்டுருச் செய்யுங்கால் செய்யுளின் பொருள் ஒரளவு மனத்தகத்தில் அமையினும், பின்ளுெருகால் அதனை நினைவிற்குக் கொண்டுவருங்கால் புதிய பொருள்களையும் நயங்களேயும் உணர்ந்து புதிய சுவைகளைக் காண முடிகின்றதை அனுபவத்தில் அறியலாம். இன்றும் பழைய முறைப்படி கல்வி கற்ற பெரும்புலவர்கள் தாம் கற்ற பல சுவையுள்ள பகுதிகளே நினைவுக்குக் கொணர்ந்து தாம் மகிழ்வதுடன் நம்மையும் மகிழ்விப்பதைப்போல் இக்காலத்தில் தேர்வு எழுதியவுடன் அனைத்தையும் மறந்து கல்வி கற்றதாக நினைத்துக் கொண்டிருப்போர் மகிழ்விக்க முடியாத நிலையைக் காண்கின்ருே மன்ருே ? ஒருவருடைய அறிவும் திறனும் அவர் கற்றறிந்த பொருள் மிகுதிக்கேற்ப அமைந்து விளங்கும் என்பதை எடுத்துக் கூறத்தேவை இல்லை. அன்றியும், அவ்வாறு கற்ற பொருள் மிகவும் சிறக்கவேண்டு மால்ை அவை நினைக்கும்பொழுது மனத்திற்கு வரவேண்டும் ; கர்ன்னன் கற்ற வித்தைபோல்’ நினேவுக்கு வராதிருந்தால் யாருக்குத்தான் என்ன பயன்? பல புதிய

				 இப்பக்கம் கடைசியாக 10 பெப்பிரவரி 2018, 13:25 மணிக்குத் தொகுக்கப்பட்டது.

